II.
Ahli Kawasan Padang Lalang (Y.B. Tuan Tan Cheong Heng) Bertanya Kepada 
Y.A.B. Ketua Menteri:

 1.
Berapakah jumlah orang Melayu, Cina, India dan lain-lain di Negeri Pulau Pinang yang berada di bawah paras kemiskinan tegar dan kemiskinan yang telah didaftarkan? Sila senaraikan jenis bantuan yang telah Kerajaan Negeri berikan kepada golongan malang ini?

Y.A.B. Ketua Menteri:

1.
Melalui Program Pembasmian Kemiskinan Tegar yang diperkenalkan oleh Kerajaan Negeri,  miskin tegar di Negeri Pulau Pinang dapat dipastikan berada di tahap sifar. Bantuan yang disalurkan oleh Kerajaan Negeri melalui program ini, berbentuk tampungan kewangan kepada pendapatan bulanan penerima bantuan yang membolehkan golongan tersebut berada di luar kelompok kemiskinan tegar. Oleh yang demikian, tiada individu yang berada di bawah paras miskin tegar direkodkan. Berikut adalah senarai jumlah di bawah paras kemiskinan mengikut kaum setakat September 2010:

JUMLAH DI BAWAH PARAS KEMISKINAN BAGI

BULAN SEPTEMBER 2010 MENGIKUT KAUM


	DAERAH
	MELAYU
	CINA
	INDIA
	JUMLAH

	DAERAH TIMUR LAUT

	26
	6
	6
	38

	DAERAH BARAT DAYA

	116
	4
	1
	121

	SEBERANG PERAI UTARA
	328
	1
	13
	342

	SEBERANG PERAI TENGAH
	156
	17
	20
	193

	SEBERANG PERAI SELATAN

	42
	6
	13
	61

	

 JUMLAH
                
	668
	34
	53
	755


Kerajaan Negeri Pulau Pinang berusaha bersungguh-sungguh dalam memastikan golongan kurang bernasib baik ini mendapat pembelaan dan bantuan yang sewajarnya. Bantuan – bantuan yang telah disalurkan Kerajaan Negeri adalah seperti berikut :


(a)
Bantuan Kewangan Miskin Tegar Kerajaan Negeri.

Bantuan ini merangkumi bantuan wang tunai kepada KIR miskin tegar yang layak menerima bantuan serta diperakukan oleh Kerajaan Negeri melalui Jawatankuasa Pembasmian Kemiskinan Negeri dan Daerah. Jumlah bantuan yang disalurkan adalah bergantung kepada pendapatan isi rumah keluarga terbabit.

(b) Bantuan Pembaikan Rumah Rakyat Termiskin.

Bantuan ini merangkumi pembaikan rumah-rumah penduduk miskin yang telah dibanci. Peruntukan bagi bantuan ini disediakan oleh Kerajaan Negeri kepada Pejabat Daerah. 

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

2. Senaraikan bilangan dan peratusan kakitangan awam (mengikut kaum) yang sedang berkhidmat dalam Negeri Pulau Pinang pada tahun 2010. Adakah Kerajaan Negeri mempunyai rancangan untuk menggalakkan lebih ramai kaum bukan Bumiputera untuk berkhidmat dengan sektor awam?

Y.A.B. Ketua Menteri:

2. Senarai bilangan dan peratusan kakitangan awam (mengikut kaum) yang sedang berkhidmat dalam negeri Pulau Pinang pada tahun 2010 adalah seperti di Lampiran A.

